
Plan lokalne uprave Zenica za period 2013 – 2016 u cilju povećanja organizacijskog 

integriteta, efikasnosti, transparentnosti i odgovornosti

Riječ ima Načelnik!
Poštovani građani i građanke, 

U martu 2012. godine Općina Zenica je aplicirala na poziv Instituta Svjetske banke upućen 
lokalnim upravama u Bosni i Hercegovni da se uključe u projekat „Gradovi bez korupcije 
- gradovi sa budućnošću” koji im nudi priliku da poboljšaju kvalitet rada i usluga kroz 
primjenu inovativnog i praktičnog pristupa koji liječi i spriječava osjetljivost na korupciju, 
a povećava transparentnost, odgovornost i efikasnost organizacija javne uprave. 

Prilikom donošenja odluke o prijavi imali smo u vidu to da smo otvorena i poduzetna 
lokalna zajednica u kojoj je glavna uloga vlasti da izgradi infrastrukturu i osigura uslove 
za razvoj biznisa, odnosno poboljša kvaliteta življenja, da je zaštitni znak naše uprave 
brza reakcija na izvodljive poslovne prijedloge investitora i fleksibilnost u pronalaženju 
obostrano prihvatljivih i korisnih rješenja, te da naša Općina drži višegodišnji kurs 
realizacije velikih strateških i kapitalnih projekata, u čemu je njen osnovni izazov. 

Sagledavajući metodologiju ovog projekta shvatili 
smo da ona nudi instrumente, formule i obrasce 
koje mi kao lokalna uprava možemo prilagoditi 
sebi i svojim potrebama. Dobili smo priliku da uz 
stručnu pomoć antikorupcijskih praktičara uradimo 
Strateški plan koji odgovara našim prilikama. 
Aplicirajući za učešće u ovom projektu, iskazali 
smo spremnost da priznamo da imamo problem 
i opredijelili smo se zato da otvorimo dijalog o 
korupciji. Ono što je bitno u ovom procesu je to što 
će javnost postati svjesna da smo uprava koja je 
spremna otvoriti dijalog sa građanima o svim problemima i načinima njihovog rješavanja. 
Mi želimo poboljšati imidž uprave, jačati organizaciju i njenu efikasnost, želimo uključiti 
sve naše zaposlene u rad na pitanju osjetljivosti na korupciju i želimo biti organizacija 
koja uči. 

U okviru Projekta je naša uprava, proširena sa javnim preduzećima i ustanovama, 
prošla kroz proces dijagnosticiranja osjetljivosti na korupciju u nekoliko faza. Analiza 
stanja nam je ukazala na oblasti u kojima je potrebno poduzeti niz mjera kako bi se 
ta osjetljivost na korupciju smanjila ili spriječila. Formirani su timovi čiji je zadatak 
bio izrada strateških rješenja i konkretnih antikorupcijskih akcionih mjera sa fokusom 
na poboljšanje efikasnosti, podizanje kvaliteta usluga, povećanje transparentnosti i 
odgovornosti, smanjenje diskrecionog odlučivanja i povećanje motivacije zaposlenih. 
Rezultat svih aktivnosti je ovaj Antikorupcijski strateški i akcioni plan 2013- 2016. 

Mi želimo poboljšati imidž 
uprave, jačati organizaciju 
i njenu efikasnost, želimo 
uključiti sve naše zaposlene 
u rad na pitanju osjetljivosti 
na korupciju i želimo biti 
organizacija koja uči.

Antikorupcijski strateški i akcioni plan

Pomenuti proces promjene je za nas imao višestruku korist. Otvorili smo dijalog o 
korupciji i kreirali posvećenost i ambijent za rad na ovom važnom pitanju. Pokrenuli 
smo organizacijsku reformu u cilju promjene načina rada kroz jačanje sistema i 
suzbijanje korupcije. To uključuje veću transparentnost kroz bolji pristup informacijama 
i elektronsko upravljanje rada uprave, jasnu odgovornost i ograničavanje diskrecijskih 
ovlasti službenika, pojednostavljenje procedura, bolju komunikaciju i kooridinaciju naših 
službi, jačanje profesionalnih i etičkih vrijednosti, jačanje ljudskih resursa, povećan uticaj 
građana na naš rad, bolju efikasnost u radu itd. 

Mi stvaramo ambijent u kome uvodimo instrumente kojima će se ljudi prilagođavati i 
razvijamo sistem koji će biti depersonaliziran, u kome će jačati povjerenje građana i u 
kome ćemo podizati nivo transparentnosti i efikasnosti u radu uprave. U ovom trenutku je 
jako važno nastaviti raditi na implementaciji definisanih antikorupcijskih mjera kako bismo 
zadržali nivo motivacije i u skorije vrijeme prema građanima pokazali vidljive rezultate. 

Cijenim i vjerujem da će ovaj proces rezultirati promjenama koje želimo postići, i da 
možemo računati na aktivan angažman vas građana, kao i ostalih aktera u našoj lokalnoj 
zajednici. 

Husejin Smajlović 

Načelnik Opštine Zenica 

Plan lokalne uprave Zenica za period 2013 – 2016 u cilju povećanja organizacijskog 

integriteta, efikasnosti, transparentnosti i odgovornosti

Uvod 
Korupcija predstavlja jednu od ključnih prepreka za održiv socijalni i ekonomski razvoj 
u mnogim zemljama širom svijeta. Zbog njenih štetnih posljedica suzbijanje i prevencija 
korucpije je jedan od glavnih prioriteta mnogih vlada, kako državnim tako i lokalnim. 
Borba protiv korupcije je također prioritetno pitanje lokalne uprave Zenica. 

Antikorupcijski strateški i akcioni plan lokalne uprave Zenica 2013 – 2016 je ključni 
strateški dokument za suzbijanje i prevenciju korupcije, a čiji je osnovni cilj povećanje 
organizacijskog integriteta, efikasnosti, transparentnosti i odgovornosti u radu lokalne 
uprave Zenica. 

Ovaj dokument predstavlja pokretanje institucionalne reforme lokalne uprave Zenica 
na način da se provedbom definisanih antikorupcijskih mjera jača sistem i stvara 
pozitivan ambijent za borbu protiv korupcije, jača informaciona struktura, povećava 
transparentnost i odgovornost, osnažuju zaposleni za efikasan rad, jača vertikalna i 
horizontalna komunikacija i koordinacija, unapređuje organizacijska kultura i poboljšava 
kvalitet usluga prema građanima. 

Izrada ovog strateškog dokumenta je dio projekta «Gradovi bez korupcije, gradovi 
sa budućnošću» koji čini integralni dio Programa za Urbano partnerstvo koji Institut 
Svjetske banke implementrira u zemljama Jugoistočne Evrope. Ovaj program finansijski 
podržava Svjetska banka i austrijska Vlada, a projekat u Bosni i Hercegovini implementira 
konsultantska kuća Proffs Consulting&Training.

Antikorupcijska metodologija 
Borba protiv korupcije i formulisanje anitkorupcijske strategije služi kao rukovodeće 
načelo u procesu institucionalne reforme lokalne uprave Zenica, i predstavlja pokretačku 
snagu za  modernizaciju i poboljšanje javnih usluga prema građanima kao korisnicima tih 
usluga. 

Antikorupcijska metodologija primjenja u izradi ovog strateškog dokumenta se bazira na 
ekonomskom pristupu korupciji. To znači da je korupcija zločin iz ekonomske računice, a 
ne iz strasti. U sistemima u kojima počinoci znaju da je vjerovatnoća da će biti uhvaćeni 
mala, kazna blaga a dobit velika u odnosu na stimulaciju za zaposlene vjerovatnoća da će 
se korupcija desiti je velika. Osim toga, plodno tlo za korupciju je i u sistemima u kojima 
postoji visok stepen monopola, visoko diskreciono pravo javnih službenika da odlučuju 
ko će dobiti određenu uslugu, kada i koliko, te nizak nivo transparentnosti i odgovornosti.

Antikorupcijski strateški i akcioni plan

Pistup i koraci u procesu promjene 

Strategija za suzbijanje i prevenciju korupcije u lokalnoj upravi Zenica je izrađena kroz 
primjenu sljedećih koraka predstavljnih u donjoj ilustraciji: 

• Otvaranje dijaloga o korupciji, jačanja svijesti i kapaciteta i savladavanje otpora i 
pridobijanje podrške; 

• Razumjevanje korupcije kao sistemske pojave, što zahtjeva korištenje analitičkih 
instrumenata i fokus na sistem, a ne na korumpirane individue;

• Dijagnosticiranje sistema kroz procjenu osjtljivosti na korupciju odabranih aktivnosti 
i usluga, i identifikovanje uzorak koji stvaraju osjetljivost na korupciju 

• Izradu akcionog plana kroz formulisanje konkretnih aktivnosti u cilju suzbijanja i 
prevencije korupcije, sa vremenskim rokovima i potrebnim resursima. 

Proces primjene antikorupcijske metodolgije obuhvata duboko razumijevanje 
funkcionisanja sistema i načina na koji sistem omogućava da se korupcija desi, te se 
odnosi na aktivnosti facilitiranja promjene u izradi najboljih rješenja. Sistemski pristup 
podrazumjeva fokus na sistem, umjesto fokusa na korumpirane individue. Ovaj pristup 
se bazira na teorijskoj pretpostavci da promjene u  sistemu vode ka promjenama u 
ponašanju zaposlenih u javnoj upravi. Osim toga, pristup koji je primjenje u izradi ovog 
strateškog dokumenta je participatoran i strateški. 

Participatorni pristup znači da javni lideri i menadžeri, kao i vanjski sudionici, upravljaju 
procesom od početka do kraja uz stručnu podršku anitkorupcijskih praktičara. U svim 
fazama procesa aktivno podstičemo sudionike da daju doprinos i promišljaju o tome da 
li se proces kreće u željenom pravcu. Sudionici su uključeni u proces dijagnosticiranja i 
izrade najboljih rješenja. 

- Uspostavljanje Koalicije za 
usmjerenje 

- Sporazum o saradnji i plan rada 

- Upozvanje sa lokalnom upravom 
Zenica 

- Radionica za lidere: Dijalog o 
korupciji 

- Opšta dijagnoza 

- Dubinska dijagnoza 

- Anketiranje o motivaciji osoblja

- Kvalitativni intervjui sa 
predstavnicima poslovnog sektora 

- Strateška radionica: Suzbijanje i 
prevencija korupcije u lokalnoj upravi 
Zenica 

- Trening za lidere: Profesionalni 
razvoj zaposlenih 

- Kvalitativni intervjui sa zaposlen-
icima 

- Radionice za akciono planiranje 

- Fokus grupe sa nevladinim sektorom 
i poslovnim sektorom 

Priprema Dijagnoza Izrada rješenja

Plan lokalne uprave Zenica za period 2013 – 2016 u cilju povećanja organizacijskog 

integriteta, efikasnosti, transparentnosti i odgovornosti

Strateški pristup podrazumijeva primjenu svih koraka procesa strateškog planiranja, 
od dijagnoze do izrade rješenja i implementacije. To uključuje izradu antikorupcijske 
strategije i definisanje preciznih antikorupcijskih mjera sa naznačenim vremenskim 
rokom, nosiocem odgovornosti, početnim stanjem, pokazateljima uspjeha i potrebnim 
resursima. 

Ključni akteri 

U projektu izrade Antikorupcijske strategije i akcionog plana učestovali su predstavnici 
svih opštinskih službi, javnih preduzeća, javnih ustanova i Opštinskog Vijeća. Rad se 
odvijao u 6 radnih grupa po oblastima koje su formirane po odluci Načelnika. U pojedinim 
projektinim aktivnostima je učestvovalo više od 1000 zaposlenih, a posebna ciljna grupa 
su bili rukovodioci zbog njihove značajne uloge u podsticanju i implementaciji promjena. 

Osim unutrašnjih sudionika, u procesu izrade dokumenta konsultovani su i vanjski 
sudionici kao što su predstavnici poslovnog i nevladinog sektora u Zenici integrišući 
njihova iskustva u procjeni sistemske korupcije i prijedloge rješenja. 

Vizija lokalne uprave Zenica    
Na dvodnevnoj radionici održanoj u junu 2012. rukovodioci, viši službenici i vijećnici su 
otvorili dijalog o suzbijanju i prevenciji sistemske korupcije u lokalnoj upravi Zenica. Cilj 
je bio upoznati se sa anitkorupcijskom metodologijom, načinom rada i pokrenuti proces 
promjene koji je imao organizacijsku transformaciju kao dugoročan cilj. Na ovoj radionici 
učesnici i učesnice su formulisali viziju za lokalnu upravu Zenica, koja služi kao zvijezda 
vodilja u radu: 

Javna uprava Zenica promoviše suštinske vrijednosti socijalne 
pravde, nediskriminacije, vladavina prava i zdravog okoliša. Mi 
smo transparentna, uslužna i otvorena organizacija prema svim 
građanima. Promovišemo i stimulišemo inovativnost, kreativnost i 
angažman građana i cjeloživotno učenje, i podržavamo poduzetništvo 
i ekonomske aktivnosti koje otvaraju nova radna mjesta.  Ulažemo u 
kontinuirani profesionalni razvoj osoblja i njegujemo kulturu dijaloga 
odgovornosti i uzajamnog poštivanja na radnom mjestu.

Antikorupcijski strateški i akcioni plan

Participatorna dijagnoza sistemske 
osjetljivosti na korupciju
Opšta i dubinska dijagnoza 

Primjenom participatorne dijagnoze sistema lokalne uprave Zenica stvoren je ambijent u 
kojem su učesnici procesa mogli otvoreno i analitički razgovarati o korupciji bez straha 
od odmazde. Analitički okviri koji je korišten pomogao je učesnicima da razumiju da se 
korupcija dešava u manjkavim sistemima i da uzrok nisu kulturološke osobine ili loša 
priroda ljudi.

Sprovedena je Opšta dijagnoza sa ciljem samoprocjene sistemske osjetljivosti na 
korupciju kroz anketiranje svih zaposlenih i izabranih zvaničnika. 542 osobe su učestovale 
u ovoj samoprocjeni. Procjenje su 38 aktivnosti/usluge u šest oblasti koje građanima nudi 
lokalna uprava Zenica, a to su: 

1.  Javne nabavke usluga i roba 

2.  Upravljanje ljudskim resursima 

3.  Inspekcijski nadzor 

4.  Upravljanje javnom imovinom 

5.  Izdavanje saglasnosti i dozvola

6.  Upravljanje javnim uslugama  

Primjenjujući korupcijsku formulu dobili smo prosječni indikator osjetljivosti na korupciju 
3,6. 

Nakon provedene Opšte dijagnoze sprovedena je Dubinska dijagnoza sa ciljem utvrđivanja 
uzroka osjetljivosti na korupciju. Ovaj dio dijagnoze je urađen kroz anketiranje članova 
radnih grupa koje su formirane za svaku od šest oblasti osjetljivih na korupciju, i 
provođenje 28 kvalitativnih intervjua sa zaposlenima i 20 intervjua sa predstavnicima 
poslovnog sektora. 

Aktivnosti/usluge osjetljive na korupciju 

Akivnosti koje su u fazi dijagnosticiranja identifikovane kao osjetljive na korupciju po 
oblastima, a za koje su izrađena rješenja u akcionom planu su: 

1.  Javne nabavke usluga i roba

Plan lokalne uprave Zenica za period 2013 – 2016 u cilju povećanja organizacijskog 

integriteta, efikasnosti, transparentnosti i odgovornosti

• Planiranje javnih nabavki i definisanje potreba

• Priprema tehničke dokumentacije (izrada tendera)

• Objavljivanje javnog poziva za dostavljanje ponuda 

• Procjena i odabir dobitnika tendera 

• Praćenje izvršenja ugovora 

2.  Upravljanje ljudskim resursima 

• Zapošljavanje osoblja 

• Ocjenjivanje i mjerenje radnog učinka 

• Nagrađivanje i unapređivanje osoblja 

3. Inspekcijski nadzor

• Nadzor građevinskih gradilišta (poštivanje uslova definisanih u građevinkoj 
dozvoli i važećem zakonu vezano za sigurnost izgradnje)

• Nadzor aktivnosti u vezi sa upravjanjem otpadom, vodom i otpadnim vodama

• Nadzor komercijalnih ili ekonomskih aktivnosti

• Nadzor higijene i sigurnosti zdravlja i kvaliteta hrane na pijacama i restoranima  

4. Upravljanje javnom imovinom 

• Registrovanje opštinske imovine u katastar 

• Izdavanje opštnske imovine pod zakup

5. Izdavanje saglasnosti i dozvola

• Izdavanje urbanističkih saglasnosti i građevinskih dozvola 

6. Upravljanje javnim uslugama  

• Upravljanje otpadom (prikupljanje otpada i deponije) 

• Upravljanje pijacama 

• Javni prijevoz 

Antikorupcijski strateški i akcioni plan

Strateški ciljevi 
Antikorupcijski strateški i akcioni plan se fokusira na realizaciju četiri strateška cilja kako 
bi se smanjila sistemska osjetljivost na korupciju u lokalnoj upravi Zenica: 

Cilj 1. Povećati transparentnost i odgovornost zaposlenih prema strankama i 
nadređenima i efikasnost u radu 

Cilj 2. Smanjiti diskreciju zaposlenih u lokalnoj upravi u procesu donošenja odluka i 
osigurati jednak tretman stranaka

Cilj 3. Uspostaviti mehanizme u sistemu lokalne uprave koji ograničavaju i sprečavaju 
mogućnost zloupotrebe položaja za ličnu korist

Cilj 4. Uspostaviti mehanizme stimulacije i podsticaja zaposlenih u lokalnoj upravi za 
pošten i učinkovit rad  

Praćenje i evaluacija implementacije 
Antikorupcijskog akcionog plana 
Tim za praćenje implementacije 

Za efikasno praćenje implementacije akcionog plan formiran je Tim za praćenje i 
implementaciju Antikorupcijskog plana, čiji je zadatak: 

• Koordinacija aktivnosti u vezi sa praćenjem implementacije akcionog plana 

• Praćenje provođenja zacrtanih antikorupcijskih mjera 

• Periodično izvještavanje o progresu implementacije 

• Organizovanje interne i eksterne evaluacije implementacije akcionog plana 

• Revidiranje akcionog plana po potrebi 

Plan lokalne uprave Zenica za period 2013 – 2016 u cilju povećanja organizacijskog 

integriteta, efikasnosti, transparentnosti i odgovornosti

integriteta, efikasnosti, transparentnosti i odgovornosti

Antikorupcijski strateški i akcioni plan

Plan lokalne uprave Zenica za period 2013 – 2016 u cilju povećanja organizacijskog 

integriteta, efikasnosti, transparentnosti i odgovornosti

Antikorupcijski strateški i akcioni plan

Plan lokalne uprave Zenica za period 2013 – 2016 u cilju povećanja organizacijskog 

integriteta, efikasnosti, transparentnosti i odgovornosti

Plan lokalne uprave Zenica za period 2013 – 2016 u cilju povećanja organizacijskog 

integriteta, efikasnosti, transparentnosti i odgovornosti

Plan lokalne uprave Zenica za period 2013 – 2016 u cilju povećanja organizacijskog 

integriteta, efikasnosti, transparentnosti i odgovornosti

Antikorupcijski strateški i akcioni plan

Plan lokalne uprave Zenica za period 2013 – 2016 u cilju povećanja organizacijskog 

Plan lokalne uprave Zenica za period 2013 – 2016 u cilju povećanja organizacijskog 

integriteta, efikasnosti, transparentnosti i odgovornosti

Antikorupcijski strateški i akcioni plan

Plan lokalne uprave Zenica za period 2013 – 2016 u cilju povećanja organizacijskog 

integriteta, efikasnosti, transparentnosti i odgovornosti

Antikorupcijski strateški i akcioni plan

Plan lokalne uprave Zenica za period 2013 – 2016 u cilju povećanja organizacijskog 

integriteta, efikasnosti, transparentnosti i odgovornosti

Ovaj projekat finansijski podržava Svjetska banka i austrijska Vlada, a implemnetira ga 
Institut Svjetske banke u okviru regionalnog Programa Urbano Partnerstvo u zemljama 
Jugoistočne Evrope. Lokalna uprava Zenica kofinansira projekat, a edukacijska konsalting 
firma Proffs iz Bosne i Hercegovine implementira projektne aktivnosti u saradnji sa 
Fondacije partneri za lokalni razvoj iz Rumunije.

